
Chama Cha Mapinduzi (CCM) kimepokea kwa mshtuko na masikitiko 
makubwa taarifa za kifo cha Spika Mstaafu wa Bunge la Jamhuri ya 
Muungano wa Tanzania na aliyewahi kuwa Mbunge wa Jimbo la Kongwa, 
Mheshimiwa Job Yustino Ndugai, kilichotokea leo tarehe 6 Agosti 2025 jijini 
Dodoma.

Kifo cha Mheshimiwa Ndugai, ambaye pia aliwahi kushika nafasi za uongozi 
ndani ya CCM, ikiwa ni pamoja na Mjumbe wa Kamati Kuu ya CCM, ni pigo 
kubwa kwa Taifa letu. Tumempoteza kiongozi shupavu, mzalendo wa kweli 
na mtumishi mahiri wa umma ambaye alitoa mchango mkubwa katika 
kuimarisha taasisi ya Bunge na kuendeleza misingi ya demokrasia nchini.

Kwa niaba ya Chama Cha Mapinduzi, tunatoa pole za dhati kwa familia ya 
marehemu, Spika wa Bunge la Jamhuri ya Muungano wa Tanzania, Dkt. 
Tulia Ackson, wananchi wa Kongwa na Watanzania wote kwa ujumla kwa 
msiba huu mzito.

CCM itamkumbuka Mheshimiwa Ndugai kwa uadilifu wake, uthubutu, na 
moyo wa kizalendo aliouonesha katika kipindi chote cha utumishi wake 
kwa CCM na Taifa letu kwa ujumla, kwa kusimama imara katika kulinda 
maslahi ya umma na kuendeleza utawala wa sheria na haki.

Bwana alitoa, Bwana ametwaa; jina la Bwana lihimidiwe.

